
Ramadhan Akan Pergi 
(21 April 2023M/ 30 Ramadan 1444H) 

MUSLIMIN RAHIMAKUMULLAH, 

Sebelum meneruskan khutbah ini saya berpesan kepada saudara-

saudara yang dikasihi agar dapat meningkatkan ketakwaan dengan 

mematuhi perintah Allahdan jauhilah segala larangan-Nya. 

Semoga segala amal ibadah yang kita lakukan dapat membawa kepada 

al-falah yakni kejayaan di dunia dan di akhirat. 

Marilah kita tumpukan sepenuh perhatian kepada khutbah yang 

akan disampaikan. Jauhilah daripada perbuatan yang boleh 

mengurangkan ganjaran pahala Jumaat kita. Usah bercakap-cakap, 

simpanlah telefon bimbit untuk seketika serta tidak menggerakkan tabung 

kutipan Jumaat. Semoga khutbah yang disampaikan dapat diambil 

panduan dan pesanannya. Khutbah kita pada minggu ini bertajuk: 

“Ramadhan Akan Pergi.” 

SAUDARA-SAUDARAKU YANG DIKASIHI ALLAH, 

Beberapa minggu yang lalu Ramadhan datang kepada kita. 

Kedatangan yang amat dinanti walau ada juga segelintir yang tidak 

mempeduli. Sedangkan ia datang dengan membawa rahmat dari Yang 

Maha Esa. Padanya segala syaitan dan konco-konconya dibelenggu, 

ditutup pintu-pintu neraka serta dibuka seluas-luasnya pintu-pintu syurga. 

Daripada Abu Hurairah , beliau berkata: Rasulullah 

bersabda yang bermaksud: 

“Apabila tiba malam pertama bulan Ramadhan, syaitan-syaitan dan jin-jin 

yang jahat dibelenggu, pintu-pintu neraka ditutup, tidak ada satu pun 

pintunya yang terbuka. Pintu-pintu syurga dibuka, tidak ada satu pun 

pintunya yang tertutup. Lalu seorang penyeru menyeru: “Wahai yang 

mengharapkan kebaikan, bersegeralah (kepada ketaatan). Wahai yang 

mengharapkan keburukan, berhentilah (daripada melakukan keburukan). 

Allah  akan membebaskan hamba-hamba-Nya daripada api 

neraka dan perkara tersebut berlaku pada setiap malam (di bulan 

Ramadhan).” ﴾Hadis Riwayat Ibnu Majah﴿ 

SIDANG JEMAAH YANG DIRAHMATI ALLAH, 

Hari ini barangkali hari terakhir dalam bulan Ramadhan. Ia akan 

pergi, pergi yang mungkin tidak kembali. Ramadhan membawa pelbagai 

kenangan bersama mereka yang telah Allah kurniakan peluang hidup di 

dalamnya. Bergembiralah bagi mereka yang memenuhinya dengan 

pelbagai ibadah. Dan celakalah mereka yang telah diberi peluang hidup 

dalam Ramadhan, tetapi tidak mendapat keampunan Allah. Allah telah 

menjanjikan pelbagai tawaran maghfirah dan rahmat di sepanjang 

Ramadhan. Namun masih ada sebahagian kita mensia-siakannya 

bahkan ada yang masih bergelumang dalam dosa dan maksiat. Sabda 

Rasulullah : 

ْ

Maksudnya: “…dan celakalah seseorang, apabila bulan Ramadhan 

menemuinya kemudian berlalu pergi sebelum dia mendapatkan 

keampunan (dosa-dosanya)..”         ﴾Hadis Riwayat Imam At Tirmizi ﴿ 

SIDANG JEMAAH YANG BERBAHAGIA, 

Di hari yang terakhir ini, biarlah kita berpisah dengan Ramadhan 

melalui cara yang terbaik. Kita manfaatkan semaksimum mungkin setiap 

saat yang masih berbaki. Teruskanlah memperbanyakkan zikir, bacaan 

Al-Quran dan solat-solat sunat. Teruskan juga bersedekah bagi 

membantu mereka yang memerlukan. Jika kita telah istiqamah solat 

berjemaah di masjid, teruskan amalan mulia ini di bulan-bulan 

selepasnya. Barangkali ini semua menjadi asbab kita dibantu di sana 

nanti dengan rahmat-Nya. 

Ayuh kita hiasi malam terakhir Ramadhan ini dengan memohon 

keampunan bersungguh-sungguh. Jangan kita dilalaikan dengan 

persiapan menyambut Aidilfitri semata-mata. Ingatlah peluang ini 

mungkin tidak akan berulang. Jadikanlah diri kita seperti mereka yang 

digambarkan oleh Allah dalam surah as-Sajdah ayat 16: 

ا رَزَقنَۡهُٰمۡ ينُفِقُونَ     ١٦تَتَجَافََٰ جُنُوبُهُمۡ عَنِ ٱلمَۡضَاجِعِ يدَۡعُونَ رَبَّهُمۡ خَوۡفٗا وَطَمَعٗا وَمِمَّ

Maksudnya: “Mereka merenggangkan diri dari tempat tidur (sedikit sangat 

tidur kerana mengerjakan solat tahajud dan amal-amal soleh); mereka 

sentiasa berdoa kepada Tuhan mereka dengan perasaan takut (akan 

kemurkaan-Nya) serta dengan perasaan ingin memperolehi lagi 

(keredhaan-Nya); dan mereka selalu pula mendermakan sebahagian dari 

apa yang Kami berikan kepada mereka.” 

Demikianlah sikap mereka yang sentiasa mengharap keredhaan 

Allah dan keampunan-Nya, berusaha menjauhkan diri dari tempat tidur 

dan terus beramal ibadah. 

SIDANG JEMAAH YANG DIRAHMATI ALLAH, 

Pada detik ini juga, saya ingin mengajak saudara-saudara yang 

dikasihi untuk sama-sama kita bermuhasabah. Apakah ibadah puasa 

yang telah kita lakukan sepanjang bulan ini benar-benar diterima oleh 

Allah atau sebaliknya? Adakah kita termasuk dalam golongan 

yang mendapat rahmat dan pengampunan-Nya? Adakah kita termasuk 

dalam golongan yang selamat dari api neraka setelah menjalani sebulan 

puasa? Sejauh mana takwa yang telah kita tingkatkan setelah bergelar 

graduan dalam madrasah Ramadhan? Sedangkan Allah  

menjanjikan mereka yang berpuasa akan mencapai darjat al-Muttaqin. 

Firman Allah dalam surah Al Baqarah ayat 183: 

يَامُ كَ  ِ ِينَ ءَامَنُواْ كُتبَِ عَلَيۡكُمُ ٱلص  هَا ٱلََّّ يُّ
َ
َٰٓأ ِينَ مِن قَبۡلكُِمۡ يَ  مَا كُتبَِ عََلَ ٱلََّّ

 ١٨٣لَعَلَّكُمۡ تَتَّقُونَ   

Maksudnya: “Wahai orang-orang yang beriman, diwajibkan atas kamu 

berpuasa sebagaimana diwajibkan atas orang-orang sebelum kamu 

agar kamu bertakwa.” 

Sekiranya masih timbul perasaan belum berpuas hati dengan diri 

sendiri pada Ramadhan kali ini, maka gunakanlah detik ini untuk 

memohon rahmat dan pengampunan dari-Nya. 

Bermunajatlah kepada-Nya dengan bersungguh-sungguh. 

Janganlah kita tergolong dalam kalangan yang tidak mendapat rahmat 

daripada Allahseperti mana yang diceritakan dalam sebuah 

hadis daripada Abu Hurairah , bahawa Nabi bersabda 

dengan maksud: 

“Ketika Nabi menaiki mimbar, Baginda berkata: “Amin, amin, 

amin (sebanyak 3 kali). Baginda ditanya: “Wahai Rasulullah, apabila 

engkau menaiki mimbar, engkau telah berkata amin, amin, amin.” Maka 

Rasulullah   bersabda: “Sesungguhnya Jibril   telah 

datang kepadaku, lalu dia (Jibril) berkata: (Salah satu antaranya adalah) 

“Barangsiapa yang bertemu dengan bulan Ramadhan tetapi tidak 

diampunkan baginya maka dia akan dimasukkan ke dalam neraka serta 

dijauhkan (daripada rahmat) oleh Allah . Katakanlah (wahai 

Muhammad): Amin. Maka aku katakan: Amin.”                                                                   

﴾Hadis Riwayat Ibnu Hibban ﴿ 

SIDANG JEMAAH YANG DIRAHMATI ALLAH, 

Esok Syawal menjelang dan kita akan menyambut hari raya Aidilfitri. 

Justeru suka khatib memberikan beberapa ingatan untuk renungan 

bersama: 

Pertama: Sambutlah hari raya dengan sederhana serta jangan berlebih-

lebihan, apatah lagi dicemari dengan perkara yang sia-sia atau maksiat. 

Kedua: Hiasilah hari bertuah ini dengan adab-adab serta amalan-amalan 

sunnah yang telah diajar oleh Baginda Rasulullah . 

Ketiga: Zakat fitrah jangan lupa ditunaikan serta hulurkan bantuan 

kepada yang kurang mampu agar turut gembira di hari raya. 

Firman Allah dalam surah Asy-Syarh ayat 7 hingga 8: 

٨وَإِلََٰ رَب كَِ فٱَرغَۡب    ٧  فإَذَِا فَرغَۡتَ فٱَنصَبۡ    

Maksudnya: “Kemudian apabila engkau telah selesai (daripada sesuatu 

amal soleh), maka bersungguh-sungguhlah engkau berusaha 

(mengerjakan amal soleh yang lain), dan kepada Tuhanmu sahaja 

hendaklah engkau memohon (apa yang engkau gemar dan ingin).” 

Dalam kesempatan ini, mimbar ingin menyeru agar sama-sama 

kita menjadikan keselamatan diri, keluarga dan pengguna jalan raya 

yang lain sebagai keutamaan di sepanjang musim perayaan 

terutamanya pada perayaan Aidilfitri. 

Muslimin dan muslimat juga diingatkan agar tidak melakukan 

tujuh kesalahan utama lalu lintas iaitu memotong barisan, memotong 

di garisan berkembar, tidak mematuhi isyarat lampu merah, 

memandu melebihi had laju, menggunakan telefon bimbit semasa 

memandu, tidak memakai tali pinggang atau topi keledar dan 

memandu di lorong kecemasan.  

Allah  melarang para hamba-Nya yang beriman daripada 

melakukan apa sahaja perbuatan yang boleh membinasakan diri 

sendiri, sepertimana Allah berfirman dalam Surah Al-Baqarah, ayat 

195 yang bermaksud:  

"Dan janganlah kamu sengaja mencampakkan diri kamu ke dalam 

bahaya kebinasaan; dan baikilah (dengan sebaik-baiknya segala 

usaha dan) perbuatan kamu; kerana sesungguhnya Allah mengasihi 

orang-orang yang berusaha memperbaiki amalannya.” 

،  الل

َ
عَتَك

ْ
ي ِ
َ

صُْْ شَ
َ
وَن  

َ
دَينَك  

ُّ
عَز فَيْهَ  لَمَا  مْ 

ُ
ه
ْ
ق
ِّ
وَف همَّ 

ه
 الل

َ
ن
ْ
دَي
َ
 مُهت

ً
اة
َ
د
ُ
مْ ه

ُ
ه
ْ
عَل
ْ
مَّ اج

مَلَ 
ْ
َِ وَاش َِ مُصْلَحَيْْ هصَالَحَيْْ

ه
 الل

َ
تَك

َ
اي
َ
،  مَّ بَعَن

ْ
ة
َ
ل
َ
لا
َ
 صَاحَبَ الج

َ
لَّ
َ
 ع

َ
وْفَيْقَك

َ
 وَت

Kebawah Duli Yang Maha Mulia Seri Paduka Baginda Yang di-Pertuan 

Agong, Al-Sultan Abdullah Ri’ayatuddin Al-Mustafa Billah Shah Ibni 

Almarhum Sultan Haji Ahmad Shah Al-Musta’in Billah dan Kebawah 

Duli Yang Maha Mulia Seri Paduka Baginda Raja Permaisuri Agong, 

Tunku Azizah Aminah Maimunah Iskandariah Binti Almarhum Al-

Mutawakkil Alallah Sultan Iskandar Al-Haj; 

ل   َٰ
َ
 وَکذ

َ
  ك

 
امَة

َ
خ
َ
ب  الف  ،صَاح 

Tuan Yang Terutama, Tun Dato’ Seri Utama Ahmad Fuzi Bin Haji Abdul 

Razak, Yang di-Pertua Negeri Pulau Pinang. 



  2023م ريلڤأ خطبة بولن
  11 | P a g e  
 

ه
ه
 وَسُوْءَ  مَّ  الل

َ
ن
َ
مَح

ْ
زِلَ وَال

َ
لَ
َ
ز
ْ
ا وَال

َ
ن
ِّ
ا وَالز

َ
ب اءَ، وَالرِّ

َ
ي ءَ وَالرِّ

َ
لَ
َ
اءَ وَالغ

َ
ءَ وَالوَب

َ
ا البَلَ

َّ
ن
َ
عْ ع

َ
ف
ْ
اد

  َِ دَ المُسْلَمَيْْ
َ
 سَائَرِ بَلَ

ْ
ن
َ
، وَع

ً
ة اصَّ

َ
ا خ

َ
ذ
َ
ا ه

َ
دَن
َ
ل
َ
ب  
ْ
ن
َ
 ع
َ
ن
َ
ط
َ
وَمَا ب ا 

َ
ه
ْ
رَ مَن

َ
ه
َ
ِ مَا ظ

ِ َ الفَي 

 العى 
َّ
ا رَب

َ
 ي
ً
ة امَّ

َ
 ع

َ
. ال َِ  مَيْْ

ه
ه
مَ الل

َ
رْح
َ
أ ا 
َ
ي امَ، 

َ
سْق

َ
الْ ءَ  ِّ  سَي

ْ
وَمَن امَ 

َ
ذ
ُ
ونَ والج

ُ
ن
ُ
وَالج صِ  َ َ ي 

ْ
ال  
َ
مَن  

َ
 بَك

ُ
عُوُذ

َ
ن ا 
ِّ
إَن مَّ 

 . احَمَيَِْ  الرَّ

 
Ya Allah! Dengan sifat-Mu yang Maha Pemurah dan Maha 

Mendengar, jadikanlah kami dan keturunan kami orang-orang yang 

istiqamah mendirikan solat secara berjemaah serta mengeluarkan 

zakat dan melaksanakan waqaf melalui agensi milik penuh Majlis 

Agama Islam Negeri Pulau Pinang (MAINPP) iaitu Zakat Pulau Pinang 

(ZPP) dan Wakaf Pulau Pinang (WPP). Semoga sumbangan 10% 

daripada hasil kutipan Tabung Jumaat mingguan dari setiap masjid 

kepada Tabung Wakaf yang telah ditubuhkan, menjadi saham yang 

berkekalan manfaatnya, di dunia dan akhirat. 

 

Ya Allah! Berilah petunjuk-Mu kepada kami dan pemimpin-pemimpin 

kami untuk memberikan khidmat bakti yang terbaik kepada agama, 

bangsa dan negara. Ya Allah! Kuatkan iman kami agar dapat 

menghindari perbuatan khianat, salah guna kuasa dan harta, 

memberi atau menerima rasuah dan segala perbuatan durjana yang 

merosakkan kepentingan agama, masyarakat dan negara.  

 

ارِ. 
َّ
 الن

َ
اب

َ
ذ
َ
ا ع
َ
 وَقَن

ً
ة
َ
سَن

َ
ي الآخَرَةَ ح َ

ِ
 وَف

ً
ة
َ
سَن

َ
يَا ح

ْ
ن
ُّ
ي الد َ

ِ
ا ف

َ
ا آتَن

َ
ن
َّ
  رَب
 

  
َ
 عَبَاد

ه
عَدۡلِ وَٱلِۡۡحۡسَٰنِ وَإِيتَايِٕٓ ذيِ ٱلۡقُرۡبََٰ وَيَنۡهََٰ عَنِ ٱلۡفَحۡشَاءِٓ   !  الِلّ

مُرُ بٱِلۡ
ۡ
َ يأَ إنَِّ ٱللََّّ

رُونَ   تذََكَّ لَعَلَّكُمۡ  يعَظُِكُمۡ   ِۚ وَٱلۡۡغَِۡ رُوا   ٩٠وَٱلمُۡنكَرِ 
ُ
ك
ْ
اذ
َ
 ف

ه
مْ،   الِلّ

ُ
رْك
ُ
ك
ْ
ذ
َ
ي لَيْل 

َ
الج

مْ،
ُ
ك
ْ
زِد
َ
 نَعَمَهَ ي

َ
لَّ
َ
 ع
ُ
رُوه

ُ
ك
ْ
ُ يَعۡلَمُ مَا تصَۡنَعُونَ   وَاش ُۗ وَٱللََّّ كۡبَُ

َ
ِ أ  ٤٥وَلََِّكۡرُ ٱللََّّ

 


